
XXIV CONGRESO DE ENCIGA 39

SEDImENTOLOXÍA DAS pRAIAS E ImpACTOS 
AmBIENTAIS NA RÍA DE NOIA

Gómez Segade, pablo
Doutor en Bioloxía pola Universidade de Santiago 
de Compostela Catedrático de Ensinanza 
Secundaria en Bioloxía e Xeoloxía no IES de Sar

Gómez prado, Borja
Licenciado en Bioloxía pola Universidade 
de Santiago de Compostela e Máster en 
Biodiversidade e Conservación do Medio Natural.

XuSTIfICACIóN DO TRABALLO E RELACIóN CO CuRRÍCuLO

A idea principal que deu lugar a este traballo foi a motivación do alumnado ou, dito doutra 
maneira, lograr unha aprendizaxe máis signifi cativa. Para isto tivéronse en conta informes previos 
que sitúan a perigosa situación do litoral cara a súa conservación, como por exemplo o informe 
“Destrución a toda costa 2005” que Greenpeace presentou o 5 de xullo de 2005. Informacións 
semellantes podemos atopalas noutros medios de difusión como por exemplo a edición dixital 
da cadea CNN+ na súa nova de agosto con número 484440, na revista Consumer no seu número 
89 correspondente ao mes de xuño, e o informe da organización Ecoloxistas en Acción no que 
sinala os puntos negros da costa máis notables.

A asignatura de Xeoloxía de segundo curso de bacharelato, por desgraza hoxe con escasa 
presenza na docencia de ensinanza media, é un marco moi favorable para facer as investigacións 
necesarias para levar a cabo esta investigación, permitindo abordar os contidos presentes tanto 
nesta materia como noutras materias experimentais como as Ciencias da Terra e Medioambientais, 
tamén do segundo curso de bacharelato, pero sen a presión das probas de acceso á universidade. 
Estes contidos pódense agrupar da seguinte maneira:

•	 Contido	conceptual:	Escala	do	tempo	xeolóxico.

•	 Contidos	actitudinais:	Carácter	interdisciplinar	da	Xeoloxía	en	relación	coas	Ciencias	
da Terra e Medioambientais, a Química, e Física e as Matemáticas, entre outras.

•	 Contidos	 conceptuais	 procedimentais:	 Procesos	 xeolóxicos	 externos	 (meteorización,	
erosión, transporte, sedimentación…). Relacionar a xénese dos sedimentos coa súa 
orixe.

•	 Contidos	 actitudinais:	 Interese	 polo	 correcto	 uso	 dos	 intrumentos	 e	 material	 de	
laboratorio; actitude de cooperación para planifi car e realizar as diferentes actividades; 
valoración da importancia das rochas sedimentarias para as actividades humanas

•	 Contidos conceptuais:	Mineraloxía,	e	Petroloxía	e	Xeomorfoloxía	do	litoral	de	Galicia.	

•	 Contidos procedimentais:  Uso de bibliografía sobre a tectónica e xeomorfoloxía 
galegas.

•	 Contidos actitudinais: Interese polo coñecemento da Xeoloxía de Galicia; valoración 
dos recursos xeolóxicos galegos; actitude responsable e comprometida co patrimonio 
natural.

•	 Contidos conceptuais procedimentais: Os cambios ambientais de orixe antrópica; crise 
ambiental e sostibilidade como alternativa.

• 	 Contidos conceptuais e actitudinais: Perda da biodiversidade e conservación; os espazos 
protexidos; a dinámica dos océanos e das correntes litorais; xestión e planificación 
hidrolóxica; sobreexplotación e salinización de acuíferos; a contaminación mariña.

-	 En relación coa Química traballáronse os conceptos de Ph, a valoración de solucións e 
o manexo de reactivos con seguridade e precisión.

Obxectivos e metodoloxía empregada

1.-	 Comprensión da investigación como un todo, no que se integran as diversas técnicas 
de laboratorio, análise de cartografía topográfica e xeolóxica, e de tratamento de datos 
para obter conclusións despois da análise dos datos.

2.-	 Análise sedimentolóxica das areas de 13 praias galegas comparadas coa area dos ríos 
Miño e Nilo, para coñecer a súa orixe e antigüidade relativa así como a súa capacidade 
erosiva. Para tal fin utilizáronse os seguintes parámetros.

-	 Análise da redondez dos graos de area, unha sinal do tempo que sufriron a erosión.

-	 Análise do tamaño de grao, relacionado coa enerxía da ondada.

Estes dous parámetros foron obtidos grazas as medicións de 100 graos de cada tipo de 
area co programa Motic Image Plus 2.0 asociado ao microscopio dixital DBM1-223.

3.-	 Análise química para poder relacionar o contido en carbonatos coa procedencia da 
area.

4.-	 Relacionar os datos obtidos coa dinámica das correntes litorais, para facer unha 
análise razoada sobre a forma correcta de realizar actuacións na costa para evitar a súa 
degradación.

5.-	 Análise do estado medioambiental do litoral da ría de Muros e Noia, desde diferentes 
os puntos de vista xeolóxico, topográfico, xeomorfolóxico e paisaxístico, detallando 
o grao de ocupación e degradación da costa polas actividades humanas, dando as 
coordenadas xeográficas de cada punto estudado coa axuda do sistema de referenciación 
dixital SIXPAC.

6.-	 Estudo da gran biodiversidade do ecosistema intermareal, fomentado a súa 
conservación.

7.-	 Favorecer posturas favorables á comprensión da importancia da preservación do litoral e, 
máis en concreto, das praias e dos complexos dunares asociados a elas xunto con outros 
elementos característicos deste tipo de ecosistemas como o canaval a desembocadura 
de ríos ou torrentes e lagoas con conexión máis ou menos pechada ao mar.

Resultados e análise

Os datos de medición dos graos e do contido porcentual de carbonatos de cada tipo de 
area poden condensarse nos tres seguintes gráficos, que se explican detalladamente no material 
aportado ao CD a publicar polo congreso. A análise dedúcese da propia definición destes 
parámetros aportada na capítulo de xustificación do estudo citada ao comezo deste resumo.

Nota: Para máis información sobre bibliografía e o estudo dos datos, ver CD do congreso.




